
Austurlandi, 29 .október 2025 

  

Efni: Drög að frumvarpi til laga um breytingu á lögum um atvinnuleysis-

tryggingar og lögum um vinnumarkaðsaðgerðir, mál nr. S-206/2025 

 

  

Samband sveitarfélaga á Austurlandi, SSA, hvetur til nánari skoðunar á mögulegum 

áhrifum breytinga á lögum um atvinnuleysistryggingar sem birtar hafa verið í 

samráðsgátt stjórnvalda mál nr. S-206/2025. Vísar SSA þar einkum til styttingar 

bótatímabils úr 30 í 18 mánuði og áhrifa hennar á fjárhag sveitarfélaga. 

 

Í greinargerð með frumvarpinu segir um þetta atriði: „… reynslan hefur sýnt að þeir 

einstaklingar sem fullnýta rétt sinn innan atvinnuleysistryggingakerfisins leita almennt 

ekki til sveitarfélaga í miklum mæli í tengslum við aðstoð við framfærslu. Samkvæmt 

gögnum frá Hagstofu Íslands og Vinnumálastofnun voru um 55% þeirra einstaklinga 

sem fullnýttu rétt sinn innan atvinnuleysistryggingakerfisins á árunum 2023 og 2024 

þátttakendur á vinnumarkaði í janúar 2025 en um 9% hópsins fékk fjárhagsaðstoð frá 

sveitarfélagi á sama tíma." 

 

Ekki er vísað til frekari greiningar á áhrifum þessa, né heldur breyttra lágmarksskilyrða 

fyrir atvinuleysisbótum á sveitarfélög og jafnvel eftir landshlutum. Telur SSA 

mikilvægt að skoðuð verði betur möguleg áhrif á sveitarfélög, sem eru misjafnlega í 

stakk búin til að takast á við fjölgun atvinnulausra sem þiggja fjárhagsaðstoð. Verði 

áföll í atvinnulífi byggðalaga geta afleiðingar þess verið langvarandi og gríðarleg 

áskorun fyrir sveitarfélög að takast á við. Mat sem byggir á nýliðnum 2 árum þar sem 

atvinnuástand hefur víðast hvar verið gott, gefur ekki fullnægjandi mynd af aðstæðum 

sem sveitarfélög kunna að standa frammi fyrir í atvinnumálum. Óskar SSA því eftir því 

að þessi áhrif verði greind betur í þeim frumvarpsdrögum sem nú liggja fyrir.  Þá tekur 

SSA undir nauðsyn þess að efla aðstoð Vinnumálastofnunar við fólk sem misst hefur 

atvinnu þannig að koma megi í veg fyrir langtímaatvinnuleysi eins og frekast er unnt. 

  
Fh. Sambands sveitarfélaga á Austurlandi,       

